


30 ޖނޫް 2024 ވަނަ ދުވަހުގެ ކރުނިް 
2023 ވަނަ އހަަރުގެ އނިްކަމް ޓެކސްް 

ބަޔާން ހށުަހޅެުމށަް ތައްޔާރުތޯ؟
މީ ޑަ މަރްޔަމް ވަހީދު، ސީނިއަރ ޓެކްސް އޮފިސަރ، ޓެކްސް އެކަ

ބަޔާނަކީ  ޓެކްސް  އިންކަމް  ޚިލާފަށް،  ބަޔާންތަކާ  ޓެކްސް  އެހެން 
ފުރިހަމަކުރަންޖެހޭ  ކަންތައްތަކެއް  ގިނަ  ތައްޔާރުކުރުމަށްޓަކައި  އެ 
ދުރާލާ  ފުރުމަށްޓަކައި  ބަޔާން  ޓެކްސް  އިންކަމް  ބަޔާނެއްކަމުން، 
ޓެކްސް  އިންކަމް  އަދި  ކަމެކެވެ.  މުހިންމު  ވަރަށް  މަސައްކަތްކުރުމަކީ 
ހުށަހަޅަން  ހުށަހަޅަންޖެހޭތީ،  ވެސް  ހިސާބުތައް  މާލީ  އެކީ  ބަޔާނާ 
ޖެހެނީ ކޮން މާލީ ހިސާބުތަކެއްތޯ ބަލައި އެ ތައްޔާރުކުރުމާއި، އޮޑިޓަރަކު 
ބަޔާން  ސުންގަޑިއަށް  ކުރުމަކީ،  ކަން  އެ  ޢައްޔަންކުރަންޖެހޭނަމަ 
ހުށަހެޅުމަށްޓަކައި ވަރަށް ބޮޑު ސަމާލުކަމެއް ދީގެން ކުރަންޖެހޭ ކަންތައްތަކެވެ. 

ޖުމުލަ  ތެރެއިން  ފަރާތްތަކުގެ  ހުށަހަޅަންޖެހޭ  ބަޔާން  ޓެކްސް  އިންކަމް 
އާމްދަނީ އަހަރަކަށް 10 މިލިއަން ރުފިޔާއަށް ވުރެ އިތުރުވާ ފަރާތްތަކުން 
ޖެހޭނެއެވެ.  ހުށަހަޅަން  ރިޕޯޓު  އޮޑިޓަރުގެ  ބަޔާނާއެކު  ޓެކްސް  އިންކަމް 
މިގޮތުން އައްޔަންކުރާ އޮޑިޓަރު ވާންޖެހޭނީ އިންސްޓިޓިއުޓް އޮފް ޗާޓަރޑް 
އެކައުންޓެންސް އޮފް ދަ މޯލްޑިވްސް )ސީ.އޭ މޯލްޑިވްސް( އިން ހުއްދަ 
ދީފައިވާ މުސްތަޤިއްލު އޮޑިޓަރެއް ކަމުގައެވެ. މި ފަރާތްތަކުގެ ލިސްޓެއް މިރާ 
އާމްދަނީ  ޖުމުލަ  އިތުރުން،  މީގެ  ލިބިވަޑައިގަންނަވާނެއެވެ.  ވެޓްސައިޓުން 
އަހަރަކަށް 10 މިލިއަން ރުފިޔާއަށް ވުރެ އިތުރުވާ ފަރާތްތަކުން ހިސާބުތައް 
ތައްޔާރުކުރަންޖެހޭނީ އެކްރޫއަލް ބޭސިސްއަށެވެ. ޖުމުލަ އާމްދަނީ އަހަރަކަށް 
10 މިލިއަން ރުފިޔާއަށް ވުރެ އިތުރުނުވާ ފަރާތްތަކަށް ހިސާބު ތައްޔާރުކުރުމަށް 
އިޚްތިޔާރުކުރެވިދާނެއެވެ.  ބޭސިސް  އެކުރޫއަލް  ނުވަތަ  ބޭސިސް  ކޭޝް 

ތެރޭގައި  މުއްދަތު  ހިސާބުކުރާ  ތެރެއިން،  ފާރާތްތަކުގެ  ދައްކާ  ޓެކްސް 
ފަރާތްތަކުގެ  ލިބޭ  ކުލި  މުދަލުން  ނުއުފުލޭ  ހުރި  ދިވެހިރާއްޖޭގައި 
ފަރާތްތަކުން،  ތައްޔާރުކުރާ  ހިސާބު  އަށް  ބޭސިސް  ކޭޝް  ތެރެއިން 
އާމްދަނީ  ލިބުނު  ގޮތުގައި  ކުލީގެ  މުދަލުގެ  ނުއުފުލޭ  ފަރާތުގެ  އެ 
ހޯދުމަށް ހިނގި ޚަރަދުގެ ގޮތުގައި، ނުއުފުލޭ މުދަލުގެ ކުލީގެ ގޮތުގައި އެ 
އުނިކުރުމަށް   20% ޖުމުލައިގެ  ކުލީގެ  ލިބުނު  މުއްދަތުގައި  ހިސާބުކުރާ 
ފަރާތުގެ  އެ  ހާލަތުގައި  އިޚްތިޔާރުކުރާ  މިގޮތަށް  އިޚްތިޔާރުކުރެވިދާނެއެވެ. 
ކުއްޔަށް  މުދާ  ނުއުފުލޭ  ހިސާބުކުރުމުގައި  އާމްދަނީ  ބިނާކުރެވޭ  ޓެކްސް 
އުންޏެއް  އަދަދެއް  އެއްވެސް  އިތުރު  ގުޅިގެން  އާމްދަނީއާ  ލިބޭ  ދީގެން 
ނުކުރެވޭނެއެވެ. އަދި މިގޮތަށް އިޚްތިޔާރުކުރި ހިސާބުކުރާ މުއްދަތުން ފެށިގެން 
5 އަހަރުދުވަސް ހަމަވަންދެން މިގޮތަށް ހިސާބުކުރަމުން ގެންދަންވާނެއެވެ. 

ޓެކްސް ދައްކާ ފަރާތްތަކުގެ ތެރެއިން ފަރުދުން، 2022 ވަނަ އަހަރު ނުވަތަ 
2023 ވަނަ އަހަރުގެ ޖުމުލަ އާމްދަނީ 2 މިލިއަން ރުފިޔާ ނުވަތަ ޓެކްސް 

ފަރާތްތަކުން  އިތުރުވާ  ރުފިޔާއަށްވުރެ   720،000 އާމްދަނީ  ބިނާކުރެވޭ 
ހުށަހަޅަންޖެހޭނެއެވެ.  ބަޔާން  ޓެކްސް  އިންކަމް  އަހަރުގެ  ވަނަ   2023
އެހެނިހެން  ޕާޓްނަރޝިޕްތަކާއި  ޕާޓްނަރޝިޕްތަކާއި  ޑީމްޑް  ކުންފުނިތަކާއި 
ފަރާތްތަކުން، 2023 ވަނަ އަހަރުގެ އިންކަމް ޓެކްސް ބަޔާން ހުށަހަޅަންޖެހޭނީ 
އާމްދަނީ  ޖުމުލަ  އަހަރުގެ  އަހަރު ނުވަތަ 2023 ވަނަ  2022 ވަނަ 
އާމްދަނީ 500،000  މިލިއަން ރުފިޔާ ނުވަތަ ޓެކްސް ބިނާކުރެވޭ   2
އަހަރުގެ  ވަނަ   2023 ކަމުގައިވާނަމައެވެ.  އިތުރުވާ  ރުފިޔާއަށްވުރެ 
ފުރިހަމަވާ  ހުށަހެޅުމުގެ ޝަރުތުތައް  ބަޔާން  ޓެކްސް  އިންކަމް  ފައިނަލް 
ފަރާތްތަކުގެ ބަޔާން ހުށަހެޅުމުގެ ސުންގަޑިއަކީ 30 ޖޫން 2024 އެވެ. 

އުޖޫރައިގެ ގޮތުގައި ލިބުނު ޖުމްލަ އާމްދަނީ 2 މިލިއަން ރުފިޔާއަށްވުރެ 
 720،000 އާމްދަނީ  ބިނާކުރެވޭ  ޓެކްސް  ނުވަތަ  އިތުރުވީނަމަވެސް 
ނިމުނު  އަހަރެއްގައި  ޓެކްސް  ނަމަވެސް،  އިތުރުވީ  ރުފިޔާއަށްވުރެ 
ހިސާބުކުރާ މުއްދަތުގެ ޖުމުލަ އާމްދަނީއަކީ ވަޒީފާ ދޭ އެންމެ ފަރާތަކުން 
ލިބުނު އުޖޫރަކަމުގައިވާނަމަ، އެ ޓެކްސް އަހަރަށް އެ ފަރުދަކު އިންކަމް 
ޓެކްސް ބަޔާން ހުށަހަޅާކަށް ނުޖެހޭނެއެވެ. ނަމަވެސް، އެއްވެސް ހާލަތެއް 
މެދުވެރިވެގެން، ދައްކަންޖެހޭ ޓެކުހަށްވުރެ އިތުރަށް ޓެކްސް އަހަރު ތެރޭގައި 
އުޖޫރައިން ވިތުހޯލްޑް ކޮށްފައިވާނަމަ، އިތުރަށް ދެއްކިފައިވާ އަދަދު ޓެކްސް 
ދައްކާފަރާތަށް ރިފަންޑް ކުރެވޭނީ އިންކަމް ޓެކްސް ބަޔާން ހުށަހެޅުމުންނެވެ. 
ކަމުގައިވީ  ނުލިބުނު  އުޖޫރަ  އެއްފަހަރާ  ފަރާތުން  ދެ  ދޭ  ވަޒީފާ 
ނަމަވެސް، ޓެކްސް އަހަރު ތެރޭގައި އެއް ވަޒީފާއިން އަނެއް ވަޒީފާއަށް 
ދޭ  ވަޒީފާ  ބެލެވޭނީ  ބޭނުމަށް  ޓެކުހުގެ  އިންކަމް  ފަރާތްތައް،  ބަދަލުވާ 
ގޮތުގައެވެ.  ފަރާތެއްގެ  ލިބޭ  އުޖޫރަ  ފަރާތުން  ގިނަ  ފަރާތަށްވުރެ  އެއް 

23 އެޕްރީލް 2024 އިން 22 ޖޫން 2024 އަށް އިންކަމް ޓެކްސް 
ބަޔާން ހުށަހެޅުމަށް ޓެކްސް ދައްކާފަރާތްތަކަށް އެހީތެރިވެދިނުމުގެ ޚާއްސަ 
ޕްރޮގްރާމެއް މީރާއިން ވާނީ ފަށާފައެވެ. މި ޕްރޮގްރާމްގެ ދަށުން މީރާއިން 
ޓެކްސް  އިންކަމް  އަހަރަށް  ވަނަ   2023 ފޯރުކޮށްދޭނީ  އެހީތެރިކަން 
ބަޔާން ހުށަހަޅަންޖެހޭ ފަރާތްތަކުގެ ތެރެއިން 10 މިލިއަން ރުފިޔާ ނުވަތަ 
ޕްރޮގްރާމްގައި  މި  ފަރާތްތަކެވެ.  ލިބިފައިވާ  އާމްދަނީ  މަދުން  އެއަށްވުރެ 
 9821415 މީރާގެ  ފަރާތްތަކަށް،  ބޭނުންފުޅުވާ  ބައިވެރިވެލައްވަން 
ނަންބަރަށް ވައިބަރ މެދުވެރިކޮށް މެސެޖުކުރައްވައިގެން ނުވަތަ މީރާގެ އީމެއިލް 
ނުވަތަ  އީމެއިލްކުރައްވައިގެން  އަށް   engagement@mira.gov.mv
މީރާގެ ވެބުސައިޓުގެ ލައިވް ޗެޓް ފަންކްޝަން މެދުވެރިކޮށް ނަން ނޯޓު 

ކުރެވިދާނެއެވެ.

ރނިް    
ހުގެ ކު

ނަ ދުވަ
20 ވަ

ނޫް 24
30 ޖ



އނިްކަމް ޓެކސްް ބަޔާނާއެކު ހށުަހަޅަންޖެހޭ ލޔިެކޔިުންތއަް

މާލީ ހިސާބުތައް

އެކްރޫއަލް ބޭސިސް

އަހަރުގެ އާމްދަނީ 10 
މިލިއަންއަށް ވުރެ 

އިތުރު

އަހަރުގެ އާމްދަނީ 10 
މިލިއަންއަށް ވުރެ 
އިތުރުނުވާ ފަރާތްތައް

ކޭޝް ބޭސިސް

ހަމައެކަނި ކުލީގެ އާމްދަނީ 
އަދި  %20 އުނިކުރުމަށް 

އިޚްތިޔާރުކޮށްފި 
ނަމަ

އާމްދަނީ އާއި ޚަރަދުގެ ބަޔާން

ބެލެންސް ޝީޓް

ފައިސާ ލިބުނު ގޮތާއި ހޭދަވި ގޮތުގެ 
ބަޔާން

ޙިއްސާގެ ރައުސްމާލަށް އައި ބަދަލުތަކުގެ 
ބަޔާން

މާލީ ހިސާބުތަކާ ގުޅޭ ނޯޓްސް

ޑިރެކްޓަރުންގެ ރިޕޯޓް )ހަމައެކަނި 
ކުންފުނިތަކުން(

އޮޑިޓަރުގެ ރިޕޯޓް

އެނގލިައްވާތޯ؟
ދިވެހިރާއްޖޭގައި ވިޔަފާރިކުރާ ފަރާތަކުން ދިވެހިރާއްޖޭގައި ވަޒަންވެރިވެފައިވާ ނުވާ ފަރާތަކަށް އިންޓްރެސްޓް )ބޭންކްތަކުން ސޭވިންގ 
ނުވަތަ އިންވެސްމަންޓް ޑިޕޮސިޓް އާ ގުޅިގެން ދައްކާ އިންޓްރެސްޓް ނުވަތަ ފައިދާ ހިމެނޭހެން( ދައްކާނަމަ، އެ ފައިސާއިން 
ދިވެހިރާއްޖޭގައި  އުނިކުރަންވާނެ!   10% ގޮތުގައި  ޓެކުހުގެ  ވިތުހޯލްޑިންގ  ފަރާތްތަކުގެ  ވަޒަންވެރިވެފައިނުވާ  ދިވެހިރާއްޖޭގައި 

ވަޒަންވެރިވެފައިވާ ފަރާތެއްކަން ޔަޤީންނުވާނަމަ، އެ ފަރާތަކަށް ދައްކާ މިފަދަ ފައިސާއިންވެސް ޓެކްސް އުނިކުރަންވާނެ! 



ޓރްައިބއިނުަލނުް  އޮޑޓިްކރުުމަށް  އަލނުް  މއުްދަތއެް  އޮޑޓިްކޮށފްއަވިާ  ކރުނިް 
މރީާއށަް އނެްގިދނާެތ؟ަ

އައިމިނަތު ނައިފާ، ސީނިއަރ ޓެކްސް އޮފިސަރ، ލީގަލް ސަރވިސް

 SC-A/112/2021 ނަންބަރު  ކޯޓުގެ  ސުޕްރީމް  ދިވެހިރާއްޖޭގެ 
)މޯލްޑިވްސް ޕެޝަންސް ޕްރައިވެޓް ލިމިޓެޑް ވ. މޯލްޑިވްސް އިންލަންޑް 
ރެވެނިއު އޮތޯރިޓީ( މައްސަލައިގައި މި ސުވާލަށް ޖަވާބު ދެއްވަމުން 
ފަނޑިޔާރުން ފާހަގަކުރައްވާފައިވަނީ، ޓެކްސް އެޕީލް ޓްރައިބިއުނަލަށް 
ފެންނަ  ނިންމަން  ޓްރައިބިއުނަލަށް  އެ  މައްސަލަތަކުގައި  ހުށަހެޅޭ 
ރަނގަޅު ގޮތެއް ކަނޑައަޅައި ނިންމުމުގެ ފުރިހަމަ އިޚްތިޔާރާއި ބާރު 
އަލުން  ތެރޭގައި  މީގެ  ލިބިގެންވާކަމަށާއި،  ޓްރައިބިއުނަލަށް  އެ 
މައްސަލަ ބަލައި ޤާނޫނުގައިވާ ގޮތުގެ މަތިން އަދަދު ކަނޑައެޅުމަށް 
ހިމެނޭކަމުގައެވެ. އެންގުންވެސް  މީރާއަށް  ކުރުމަށް(  )ރީ-އޮޑިޓް 

 
ޓެކްސް ނެގުމާބެހޭ އިދާރީ ޤާނޫނުގެ 54 ވަނަ މާއްދާގެ )ށ( އާއި 
ޓެކްސް އެޕީލް ޓްރައިބިއުނަލުގެ ގަވާއިދުގެ 42 ވަނަ މާއްދާގެ )ހ( ގައި 
ޓްރައިބިއުނަލުން މައްސަލަ ނިންމުމާ ގުޅިގެން ބޭނުންކޮށްފައިވާ ޢިބާރާތަކީ 
"ރަނގަޅުކަމަށް ފެންނަ ގޮތަކަށް" މައްސަލަ ނިންމިދާނެކަމުގައެވެ. މި 
އުސޫލަށް  ބެލުމުގެ  މާނައަށް  އާންމު  މާނަކުރައްވަމުން،  ޢިބާރާތް 

ރިޢާޔަތްކުރައްވާ ސުޕްރީމް ކޯޓުން ފާހަގަކުރައްވާފައިވަނީ، އެ ޢިބާރާތުން 
ރަމްޒުކޮށްދެނީ އެއް ގޮތަށްވުރެ ގިނަ ގޮތްތަކުންކުރެ ޓްރައިބިއުނަލަށް 
ޚިލާފަށް،  އެއާ  ނިންމިދާނެކަމުގައެވެ.  މައްސަލަ  ގޮތަކަށް  ފެންނަ 
މީރާއިން ޓެކްސްގެ އަދަދު ކަނޑައަޅާފައިވަނީ ޤާނޫނާ ޚިލާފަށްކަމަށް 
ކަނޑައެޅުމަށްފަހު، މީރާއިން ޓެކްސްގެ ގޮތުގައި ނެގި ޖުމްލަ އަދަދު 
އަނބުރާ ދެއްކުމަށް ޓްރައިބިއުނަލުން އަމުރުކުރާ ޙާލަތުގައި، އަލުން 
ޓްރައިބިއުނަލަށް  ބާރު  އެންގުމުގެ  މީރާއަށް  ކަނޑައެޅުމަށް  އަދަދު 
ލިބިގެންނުވާކަމަށް ބަލަންވެއްޖެނަމަ، އޭގެ ނަތީޖާއެއްގެ ގޮތުން ޓެކްސް 
ދެއްކުމުގައި ހަދާ އޮޅުވާލުންތަކާއި އެހެނިހެން ކުށްކުރުމަށް ފުރުސަތު 
ޙުކުމުގައި  ކޯޓުގެ  ސުޕްރީމް  ޤަބޫލުކުރެވޭކަމަށް  ހުޅުވިގެންދާކަމަށް 

ފާހަގަކުރައްވާފައިވެއެވެ. 

ބަރީޢަވީކަމަށް  ދެއްކުމުން  ޓެކްސް  އެފަރާތުން  އެމުއްދަތުގައި  އަދި، 
ޓެކްސް  މިއީ  ފާހަގަކުރައްވައި  ހުޅުވޭކަމަށް  ފުރުސަތު  ބެލުމުގެ 
ކުރެވޭ  ހާސިލުވާގޮތަށް  މަޤްސަދު  ޤާނޫނުތަކުގެ  ނެގުމާބެހޭ 
ފާހަގަކުރައްވާފައިވެއެވެ.  ނޫންކަމުގައިވެސް  މާނަކުރުމެއް 
ސުޕްރީމް ކޯޓުގެ ނިންމުމުގައި އިތުރަށް ފާހަގަކުރައްވާފައިވަނީ، އައު 
ކަނޑައަޅަންޖެހޭ  އަދަދު  ޓެކްސްގެ  ރިޢާޔަތްކޮށް  ލިޔެކިޔުންތަކަށް 
އެޕީލް  ޓެކްސް  އުފުލަންޖެހޭނީ  ޒިންމާ  އެ  ޙާލަތުގައި 
އެއް  އިސްތިއުނާފުކުރުމުގެ  ބަލަންވެއްޖެނަމަ،  ޓްރައިބިއުނަލުންކަމަށް 
ލިޔެކިޔުންތަކަށް  އައު  އެހެނީ،  ގެއްލިގެންދާނެކަމުގައެވެ.  މަރުހަލާ 
ރިޢާޔަތްކޮށް ކަނޑައެޅި އަދަދާ ގުޅިގެން ޓްރައިބިއުނަލުން އެ މައްސަލަ 
މީގެ  އަދި،  ގެއްލިގެންދާނެކަމުގައެވެ.  އެޙާލަތުގައި  މަރުޙަލާ  ބެލުމުގެ 
ނަތީޖާއެއްގެ ގޮތުން ޓްރައިބިއުނަލުގެ ނިންމުންތައް ޝަރުޢީ ކޯޓުތަކުގައި 
އިސްތިއުނާފުކުރެވޭ ޙާލަތުގައި މައްސަލަ ބައްލަވާ ފަނޑިޔާރުންނަށްވެސް 
ފުރުސަތު  ބެލުމުގެ  ކަނޑައަޅަންޖެހޭނެކަމަށް  އަދަދު  ޓެކްސްގެ 

އޮތްކަމުގައެވެ.

ޙާލަތުގައި  އަންގާ  ޓްރައިބިއުނަލުން  ކަނޑައެޅުމަށް  އަދަދު  އަލުން 
ބަޔާންކޮށްފައި  ޤާނޫނުގައި  ވާހަކަ  އިޖުރާޢަތެއްގެ  ޚާއްސަ  ހިނގާނެ 
އިތުރަށް  ޙުކުމުގައި  ކޯޓުގެ  ސުޕްރީމް  ފާހަގަކުރައްވަމުން  ނެތްކަން 
އަދަދެއް  އަލުން  ޙާލަތްތަކުގައި  މިފަދަ  ފާހަގަކުރައްވާފައިވަނީ 
އިތުރުން،  ލިޔުންތަކުގެ  ހުށަހެޅުނު  ކުރިން  މާނައަކީ  ކަނޑައެޅުމުގެ 
ކަނޑައެޅުންކަމުގައެވެ.  އަދަދު  ރިޢާޔަތްކޮށް  ލިޔުންތަކަކަށް  އައު 
މީރާއިން  ކަނޑައެޅުމަށްފަހު  އަދަދު  އަލުން  ޙާލަތުގައި  މި  އަދި 
އިއުތިރާޒުކުރުމާއި  ފެށިގެން  ތާރީޚުން  އެ  ނިންމުމުން  ނިންމުމެއް 
ހިނގާނެކަމުގައެވެ. އިޖުރާއަތުތައް  އާންމު  އިސްތިއުނާފުކުރުމުގެ 

2021/SC-A/112



ދެމހެއެްޓެނވިި ތަރައޤްީގެ ލނަޑދުަޑތިައް ހސާިލކްރުުމަށް ޓެކސްް – 
މރީާގެ ހއިްސާއަކީ ކޮބ؟ާ
މީ ޑަ މަރްޔަމް ވަހީދު، ސީނިއަރ ޓެކްސް އޮފިސަރ، ޓެކްސް އެކަ

ދެމެހެއްޓެނިވި ތަރައްޤީގެ ލަނޑުދަޑިތައް ހާސިލްކުރުމަށް ޓެކްސް ނުވަތަ ޓެކްސް ފޮރ ސަސްޓެއިނަބަލް ޑިވެލޮޕްމަންޓް ގޯލްސް )އެސް.ޑީ.ޖީ( އިނިޝިއެޓިވް 
ލަނޑުދަނޑިތައް  ތަރައްޤީގެ  ދެމެހެއްޓެނިވި  އެހީތެރިވެދީގެން  ބޭނުކުރުމަށް  ހެޔޮގޮތުގައި  އެންމެ  ވަސީލަތްތައް  ގައުމުތަކުގެ  އަންނަ  ވަމުން  ތަރައްޤީ  އަކީ 
ފައިސާ  ކުރެވޭނީ، މި ލަނޑުދަނޑިތައް ހާސިލްކުރުމަށް ބޭނުންވާ  ޕްރޮގްރާމެކެވެ. މި އިނިޝިއެޓިވްގެ ދަށުން ޓެކްސް ބޭނުން  ކުރިއަށްދާ  ހާސިލްކުރުމަށް 
ބާރުއަޅާ ސިޔާސަތެއްގެ  މި ލަނޑުދަނޑިތައް ހާސިލްކުރުމަށް  ރައްޔިތުންގެ ސުލޫކަށް އަސަރުފޯރުވައިގެން  އިތުރުން  ހޯދާނެ ވަސީލަތެއްގެ  އާމްދަނީ  ނުވަތަ 
އެކު  އެހީއާއި  ސަރުކާރުގެ  ފިންލޭންޑުގެ  އަދި  ނޯވޭ  އިސްނަގައިގެން،  އިން  )ޔޫ.އެން.ޑީ.ޕީ(  ޕްރޮގްރާމް  ޑިވެލޮޕްމަންޓް  އދ.ގެ  ޕްރޮގްރާމަކީ  މި  ގޮތުގައެވެ. 
ގޮތެއްގައި މަސައްކަތް ކުރާނީ ތިރީގައި ބަޔާންކޮށްފައިވާ ކަންތައްތައް ހާސިލްކުރުމަށެވެ. ޕްރޮގްރާމުގެ ދަށުން މައިގަނޑު  ޕްރޮގްރާމެކެވެ. މި  ކުރިއަށް ގެންދާ 

• ދެމެހެއްޓެނިވި ތަރައްޤީގެ ލަނޑުދަނޑިތައް ހާސިލްކުރުމަށް ބޭނުންވާ އާމްދަނީ ހޯދުން 
• ޓެކްސް އިދާރާތަކުގެ ޤާބިލުކަން އިތުރުކޮށްގެން، ނަހަމަގޮތުގައި ދައުރުވާ ފައިސާގެ މިންވަރު މަދުކުރުމާއި، ޓެކުހުން ރެކުމާއި ޓެކުހުން އެއްކިބާވުން ހުއްޓުން.

• މިންތީގެ ހަމަހަމަކަން ކަށަވަރުކުރެވޭނެ، އަދި ސިއްޙީ ދާއިރާ ކުރިއެރުމަށް އެހީތެރިވެދޭނެ ފަދަ ގޮތަކަށް ޓެކުހުގެ ސިޔާސަތުތައް ބައްޓަންކުރުން 

2023 ވަނަ އަހަރުގެ ނިޔަލަށް، ޔޫ.އެން.ޑީ.ޕީގެ މި ޕްރޮގްރާމުގެ ދަށުން 25 ގައުމަކަށް އެހީތެރިކަންވަނީ ފޯރުވައިދީފައެވެ. މި ގައުމުތަކުގެ ތެރޭގައި އެންގޯލާ، 
ބޮޓްސްވާނާ، ކޮމޮރޯސް، ކޮންގޯ، އެސްވަޓީނީ، ގަބޯން، ގާނާ، ކެންޔާ، ނަމީބިއާ، ނައިޖީރިއާ، ރުވާންޑާ، ސީޝެލްސް، ޓެންޒޭނިއާ، ޓޯގޯ، ޒިމްބާބުވޭ، ބޫޓާން،

ދިވެހިރާއްޖެ، ސްރީލަންކާ، ޖިބޫތީ، މިސްރު، ލުބުނާން، އަރްމީނިއާ، އުޒްބަކިސްތާން، ކޮލަމްބިއާ އަދި ހޮންޑޫރަސް ހިމެނެއެވެ.

ދެމެހެއްޓެނިވި ތަރައްޤީގެ ލަނޑުދަނޑިތައް ހާސިލްކުރުމުގައި ޓެކުހުގެ ސިޔާސަތާއި ޓެކްސް އިދާރާތައް ވަރަށް މުހިންމު ދައުރެއް އަދާކުރެއެވެ. އެހެންކަމުން، 
ދެނެގަތުން  ގޮންޖެހުންތައް  ދިމާވާ  އިދާރާތަކަށް  ޓެކްސް  ބަދަލުތަކާއި  ގެންނަންޖެހޭ  ސިޔާސަތުތަކަށް  ޓެކުހުގެ  ހާސިލްކުރުމަށްޓަކައި،  އަމާޒުތައް  މި 
ލަނޑުދަނޑިތައް  ތަރައްޤީގެ  ދެމެހެއްޓެނިވި  ފޯރުވައިދީގެން،  އެހީތެރިކަން  ފަރާތްތަކަށް  ކަނޑައަޅާ  ސިޔާސަތު  ޓެކުހުގެ  ދަށުން،  ޕްރޮގްރާމުގެ  މި  މުހިންމެވެ. 
ކުރެވިގެންދާނެއެވެ.  މަސައްކަތްތަކެއް  މުހިންމު  އިތުރުކުރުމަށް  ގާބިލިއްޔަތު  އިދާރާތަކުގެ  ޓެކްސް  އެކުލަވާލައި،  ސިޔާސަތުތަކެއް  ފަދަ  ހާސިލްކުރެވޭނެ 

ޔޫ.އެން.ޑީ.ޕީގެ އަމާޒަކީ، މެންބަރު ގައުމުތަކަށް އެހީތެރިކަމާއި އެއްބާރުލުންދިގެން، 2030 ވަނަ އަހަރުގެ ނިޔަލަށް މި ލަނޑުދަނޑިތައް ހާސިލްކުރުމެވެ. މި 
މި  ސޮއިކޮށްފައެވެ.  ގައި  ނޮވެންބަރު 2022  ޕްލޭންގައި، 9  އެންގޭޖްމަންޓް  ކަންޓްރީ  ވަނީ  ދިވެހިރާއްޖެއިން  ހައިސިއްޔަތުން،  ބައިވެރިއެއްގެ  ޕްރޮގްރާމުގެ 

އެއްބަސްވުމުގެ ދަށުން ދިވެހިރާއްޖެއަށް އެހީތެރިކަން ލިބިގެންދާނީ މައިގަނޑު 3 ދާއިރާއަކުންނެވެ. މީގެތެރޭގައި ހިމެނޭނީ:   
1. މީރާގެ ޤާބިލުކަން އިތުރުކޮށްގެން ޓެކުހުން ރެކުމާއި މަކަރުހެދުން ހުއްޓުވުން.

2. ލަނޑުދަނޑިތައް ހާސިލްވާނޭ ގޮތަށް ސަރުކާރުގެ ޓެކުހާއި މާލީ ސިޔާސަތު ބައްޓަންކުރުން.
3. ތަރައްޤީވަމުން އަންނަ ގައުމުތަކުގެ ތަޖުރިބާ ހިމަނައިގެން ހާއްސަ 6 ދާއިރާއަކަށް މަސައްކަތްކުރުން.

މި އެންގޭޖްމަންޓް ޕްލޭންގެ ދަށުން މީރާއިން ބޮޑަށް މަސައްކަތް ކުރާނީ ޑޭޓާ ގަވަނެންސް ފްރޭމްވޯކެއް ތައާރަފްކުރުމަށާއި، އެންޓަރޕްރައިޒް ރިސްކް މެނޭޖްމަންޓް ފްރޭމްވޯކް
އަދި ބިޒްނަސް ކޮންޓިނިއުޓީ ޕްލޭން އެކުލަވައިލުމަށެވެ. މީރާއިން ރާވާފައިވަނީ މި ޕްރޮގްރާމް ދެ އަހަރުގެ މުއްދަތަކަށް ކުރިއަށް ގެންދިއުމަށެވެ. 

މަސްދަރުތައް
•https://www.taxforsdgs.org/about
•United Nations development programme – tax for sustainable development goals initiative annual report 2023 
•https://www.undp.org/maldives/press-releases/country-engagement-plan-tax-sdgs-programme-maldives-signed-
support-taxation-framework-maldives-aligned-sdgs

ފޮޓޯތައް
https://www.un.org



މރީާއނިް ސަރުކރާުގެ މވުައްޒފަނުްނަށް ހއާްސަކޮށްގނެް ކރުއިށަް ގނެްދޔިަ މވުައްޒފަނުްގެ 
ވތިުހލޯޑްިނގް ޓެކސްް ސެމނިާރ ތރެެއނިް




